
h) Liabiliti kewangan .
Liabiliti kewangan Lembaga merangkumi pemiutang, pemiutang pelbagai dan geran
tertunda untuk pelaksanaan projek-projek pembangunan diukur pada kos. Bagi liabiliti
kewangan selain daripada liabiliti kewangan yang dikategorikan sebagai liabiliti
kewangan pada nilai saksama ke untung atau rugi adalah diukur berikutnya pada kos
terlunas menggunakan kaedah faedah effektif. Liabiliti kewangan dinyahiktirafkan apabila
obligasi telah dilupuskan atau dibatalkan.

i) Peruntukan
Peruntukan diiktiraf apabila Lembaga mempunyai obligasi hasil daripada peristiwa-
peristiwa lepas, ada kemungkinan aliran keluar sumber yang mengandungi manfaat
ekonomi masa depan atau potensi perkhidmatan akan diperlukan bagi menyelesaikan
obligasi tersebut dan anggaran yang munasabah dapat dibuat bagi amaun obligasi.

j) Liabiliti luar jangka
Lembaga tidak mengiktiraf liabiliti luar jangka tetapi ditunjukkan di dalam nota kepada
penyata kewangan sekiranya ada perkara-perkara yang di luar jangkaan.

k) Geran tertunda
Geran tertunda bagi peruntukan pembangunan adalah pemberian langsung oleh
kerajaan untuk tujuan membiayai pembelian aset serta perbelanjaan pembangunan.
Geran ini dikategorikan sebagai liabiliti iaitu hasil geran tertunda. Geran pembangunan
hanya dilunaskan ke penyata prestasi kewangan apabila perbelanjaan pembangunan
dan pembelian aset berlaku. Liabiliti ini dinyatakan pada kos ditolak pelunasan terkumpul. .

Manakala bagi peruntukan mengurus adalah bertujuan menampung perbelanjaan
operasi Lembaga seperti gaji kakitangan. Peruntukan ini diiktiraf sebagai hasil pada
tahun semasa kerana perbelanjaan berlaku pada tahun semasa. Walaubagaimanapun,
terdapat juga perbelanjaan kontrak yang tidak diiktiraf pada tahun semasa kerana
perkhidmatan yang diberikan melebihi tahun semasa iaitu mengikut tempoh kontrak yang
dipersetujui Lembaga. Oleh itu, peruntukan ini akan diiktiraf sebagai liabiliti geran
tertunda dan akan dilunaskan setelah perkhidmatan dilaksanakan oleh pembekal.

) Manfaat kakitangan
i.  Manfaat jangka pendek
Upah, gaji, bonus dan sumbangan keselamatan sosial diiktiraf sebagai perbelanjaan
dalam tahun di mana perkhidmatan berkaitan diberikan oleh kakitangan
Lembaga. Ketidakhadiran berbayar terkumpul jangka pendek seperti cuti tahunan
berbayar adalah diiktiraf apabila perkhidmatan diberikan oleh kakitangan manakala
ketidakhadiran berbayar tak terkumpul jangka pendek seperti cuti sakit adalah
diiktiraf apabila cuti tersebut berlaku.

il

Lembaga Pertubuhan Peladang




Annual
Report
2017

LEMBAGA PERTUBUHAN PELADANG
(Ditubuhkan di bawah Akta LPP 1973)

NOTA-NOTA KEPADA PENYATA KEWANGAN BAGI TAHUN KEWANGAN BERAKHIR
31 DISEMBER 2017

2. DASAR-DASAR UTAMA PERAKAUNAN (sambungan)
2.2 Ringkasan dasar-dasar perakaunan penting

) Manfaat kakitangan

ii.  Caruman wajib
Lembaga membuat caruman kepada Kumpulan Wang Simpanan Pekerja (KWSP)
dan Kumpulanwang Amanah Pencen (KWAP). Caruman diiktiraf sebagai
perbelanjaan dalam penyata prestasi kewangan apabila perbelanjaan tersebut
dilakukan.

iii.  Bayaran award gantian cuti rehat (GCR)

Lembaga menerima pakai MPSAS 25 - Manfaat Kakitangan, iaitu bayaran manfaat
kakitangan bagi jangka pendek dan jangka panjang dibayar selepas persaraan perlu
diiktiraf secara akruan dalam penyata prestasi kewangan tahun semasa sebagai
bayaran award gantian cuti rehat (GCR). Di dalam penyata kedudukan kewangan
direkodkan sebagai liabiliti yang dikenali sebagai peruntukan award GCR. Lembaga
telah memutuskan supaya mengakaunkan perbelanjaan GCR bagi 5 tahun
kehadapan iaitu bagi tempoh dari tahun 2018 sehingga 2022 pada penyata
kewangan ini melalui mesyuarat Lembaga ke 251 bertarikh 5hb Disember 2018.

m) Akaun khas
Akaun khas terdiri daripada pemberian jabatan dan agensi kerajaan untuk perlaksanaan
projek-projek pembangunan termasuk peruntukan yang diterima bagi Skim Insentif
Pengeluaran Padi (SIPP) dan Skim Baja Padi Kerajaan Persekutuan (SBPKP).

n) Kumpulan wang pinjaman
Kumpulan wang pinjaman diwujudkan tertakluk kepada apa-apa had dan syarat yang
ditetapkan serta mematuhi peruntukan Seksyen 29 Akta Lembaga Pertubuhan Peladang
1973 (Akta 110).

o) Rizab
Rizab diwujudkan bagi menepati peruntukan seksyen 21 Akta Lembaga Pertubuhan
Peladang 1973 (Akta 110) dan keputusan Lembaga Pengarah. Rizab ini adalah
dikontrakan daripada kumpulan wang pembangunan dan kumpulan wang mengurus.
Pindahan tahunan kepada rizab adalah dibuat berasaskan lebihan bersih atau hasil
keuntungan simpanan di bank tahun semasa setelah ditolak dengan perbelanjaan cukai
tahun semasa. Lembaga perlu memastikan sepanjang masa amaun rizab sentiasa pada
nilai tidak kurang dari RM12juta atau satu bulan emolumen kakitangan yang mana lebih

tinggi.

p) Penggunaan pertimbangan dan anggaran
Bagi mematuhi MPSAS, pengurusan dikehendaki membuat pertimbangan, anggaran dan
andaian yang memberi kesan kepada hasil, perbelanjaan, aset dan Iiabilifi, dan liabiliti
luar jangka yang di laporkan. Keputusan sebenar mungkin berbeza dengan anggaran-
anggaran ini dan pindaan perlu dibuat kepada nilai bawaan aset atau liabiliti berkenaan
dalam mana-mana tempoh kehadapan.

3. POLISI PENGURUSAN RISIKO KEWANGAN

a) Objektif dan polisi pengurusan risiko kewangan
Objektif pengurusan risiko kewangan Lembaga adalah untuk mengenal pasti dan mengawal
risiko yang terdedah kepada Lembaga bagi meminimumkan atau mengelak kerugian kesan
daripada risiko kewangannya termasuk risiko kredit, risiko kadar keuntungan dan risiko kecairan
dan aliran tunai. Lembaga Pengarah bertanggungjawab menangani risiko tersebut dengan
menyediakan polisi serta prosedur untuk menguruskannya. Risiko-risiko tersebut dikawal dan
dipantau secara berkala sejajar dengan polisi Jawatankuasa Penempatan Dana dan
Jawatankuasa Pengurusan Kewangan dan Akaun.

i. Risiko kredit
Risiko kredit adalah risiko kerugian kewangan kepada Lembaga jika pelanggan atau
pihak kepada instrumen kewangan gagal memenuhi obligasi kontrak mereka, dan ia
timbul terutamanya daripada penghutang, tunai dan kesetaraan tunai, keuntungan dan
faedah terakru, pinjaman dan simpanan tetap. Amaun bawaan bagi aset kewangan
merupakan pendedahan kredit maksimum. Pendedahan maksimum kepada risiko kredit
pada 31 Disember adalah:

2017 2016

RM RM
Wang tunai dan baki di bank 67,318,362 55,363,962
Penghutang 370,078 650,557
Keuntungan dan faedah terakru 1,777,919 1,539,580
Pembiayaan pinjaman. 29,592,692 28,566,987
Simpanan tetap di institusi kewangan berlesen 301,757,973 586,700,000
Pendedahan maksimum kepada risiko kredit 400,817,024 672,821,086

